
Deskrizzjoni tal-Kariga 

 

2. Identifikazzjoni tal-Kariga 

 

Grad: Practice Nurse 

Titlu: Practice Nurse – Adult Resuscitation 

Skala: 6 

Jirrapporta lil: Chief Nursing Manager jew lid-delegat tiegħu1 

 

2. Sommarju tal-Kariga 

Min jokkupa din il-kariga se jkollu rwol ewlieni fl-inizzjar u l-iżvilupp ta’ prattika 

infermeristika bbażata fuq l-evidenza fil-kura tar-resuscitation tal-adulti, li jirrispondi għall-

bżonnijiet tal-utenti fl-ambjent tal-Isptar Ġenerali ta’ Għawdex, f’kollaborazzjoni mat-tim 

interdixxiplinari. Hu se jkun responsabbli għal: (a) L-iżviluppi fil-kura infermeristika fil-

kuntesti rispettivi, (b) Edukazzjoni, taħriġ u mentorship tal-istaff, u (c) Inizjattivi ta’ riċerka 

fil-kuntesti rispettivi. Hu se jkollu rwol ewlieni biex jeduka, jagħti pariri u appoġġ lill-

professjonisti fil-kura tas-saħħa fuq l-aspetti kollha tal-Kura tar-Resuscitation. 

 

3. Rwoli u Responsabbiltajiet 

Il-Practice Nurse Adult Resuscitation għandu: 

3.1 Ikun membru attiv fit-tim professjonali interdixxiplinari u jaħdem f’kollaborazzjoni 

mal-membri kollha tat-tim tas-saħħa fil-kuntesti rispettivi. 

3.2 Jikkontribwixxi għall-iżvilupp u t-tixrid ta’ linji gwida, policies u care pathways 

relatati mal-Kura tar-Resuscitation. 

3.3 Jagħti pariri u appoġġ lill-maniġers tal-infermiera u lill-istaff tal-ward fl-

implimentazzjoni tal-policies miftiehma biex titjieb l-eċċellenza fil-prattika tat-tim u r-

resuscitation fis-servizz tas-saħħa. 

3.4 Jippromwovi u jikkontribwixxi biex il-pazjent ikun fiċ-ċentru fil-proċessi tal-

evalwazzjoni, reviżjoni regolari u riflessjoni fuq il-prattika. 

 
1 Kull referenza għall-ġeneru maskil tirreferi għal kwalunkwe ġeneru ieħor ukoll. 

 

 

 

 



3.5 Imexxi, jinkoraġġixxi u jiffaċilita l-istabbiliment, il-monitoraġġ u ż-żamma ta’ 

standards mill-aħjar tal-prattika professjonali fil-kuntesti rispettivi. 

3.6 Jiżgura il-preżenza regolari fl-areas kliniċi bħall-Emerġenza u jirrispondi għall-każijiet 

ta’ pazjenti li jiddeterjoraw u sejħiet ta’ arrest kardijaku fis-swali meta jkun possibbli. 

3.7 Jikkollabora ma’ professjonisti, entitajiet, organizzazzjonijiet u awtoritajiet skont il-

bżonnijiet individwali tal-pazjenti u dawk li jieħdu ħsiebhom għall-provvediment ta’ kura 

komprensiva. 

3.8 Jaġixxi bħala kordinatur kliniku għal kull materja klinika, edukattiva u professjonali 

relatata mal-organizzazzjoni u tal-kura infermeristika fis-swali jew units rispettivi u ma’ 

membri oħra tat-tim interdixxiplinarju fl-isptar u f’dipartimenti ta’ emerġenza fil-

komunità. 

3.9 Immexxi t-taħriġ,  l-edukazzjoni u opportunitajiet ta’ mentorship għall-istaff, 

speċjalment rekluti ġodda u li minnhom huma responsabbli. 

3.10 Jippromwovi ambjent kliniku li jiffaċilita l-bidla u jkun kapaċi jintroduċi prattiki 

ġodda tax-xogħol f’kollaborazzjoni mal-istaff u l-amministrazzjoni tas-sala, filwaqt li 

jassessja kontinwament is-sitwazzjoni tal-ward fl-aspetti kollha tagħha. 

3.11 Jippromwovi kultura ta’ riċerka u prattika/edukazzjoni bbażati fuq l-evidenza fis-

servizz biex jittejbu l-eżiti tal-pazjenti minn arrest kardijaku. 

3.12 Jiżviluppa database/s adatti b’informazzjoni relatata mar-responsabbiltajiet tiegħu. 

3.13 Joħloq ambjent li jappoġġja kultura ta’ tagħlim tul il-ħajja u prattika riflessiva għall-

istaff kollu. 

3.14 Jiżgura li jeżistu sistemi u proċessi biex jissapportjaw il-mentorship effettiv tal-istaff 

rilevanti. 

3.15 Jippromwovi simulazzjonijiet ibbażati fuq id-dipartiment bħala parti mill-iżvilupp u 

tagħlim tal-istaff. 

3.16 Jimplimenta programmi ta’ verifika biex tiġi żgurata ż-żamma tal-Istandards tas-

Servizz tas-Saħħa jew kwalunkwe inizjattiva oħra ta’ titjib fil-kwalità kif meħtieġ, u 

jidentifika oqsma għal titjib sabiex itejjeb il-prattika tar-resuscitation fis-servizz kollu tas-

saħħa. 

3.17 Iżomm ambjent sigur għall-istaff u l-viżitaturi billi jiżgura konformità mal-liġijiet, 

policies u protokolli inklużi dawk dwar is-saħħa u s-sigurtà, infezzjonijiet assoċjati mal-

kura tas-saħħa, ġestjoni tar-riskju u rappurtar ta’ inċidenti kritiċi. 

3.18 Jagħti parir espert u taħriġ speċjalizzat lill-istaff skont il-ħtiġijiet tas-servizz. 

3.19 Jiżgura ppjanar kontinwu u effettiv ta’ korsijiet ma’ timijiet interdixxiplinari rilevanti 

fl-entitajiet kollha kif meħtieġ. 

3.20 Jaġixxi bħala espert fir-resuscitation fejn meħtieġ billi jipprovdi pariri dwar l-aspetti 

kollha tat-taħriġ, edukazzjoni u prattika fir-resuscitation inkluż l-identifikazzjoni rapida 

tad- deterjorament tal-pazjent, life support bażiku u avvanzat, u kura post-resuscitation. 

3.21 Ikun klinikament kompetenti biex iwettaq assessments ħolistiċi avvanzati tal-ħtiġijiet,  

jantiċipa l-bżonnijiet u sinjali bikrin ta’ deterjorament bl-użu tar-raġunar kliniku u għodod 

u jaġixxi mill-ewwel f’każ ta’ emerġenza. 



3.22 Jipprovdi tmexxija li tippermetti teħid ta’ deċiżjonijiet professjonali u xogħol f’tim 

b’mod effettiv f’sitwazzjonijiet differenti inklużi dawk ta’ stress għoli. 

3.23 Kif meħtieġ jattendi u jgħin fit-tmexxija ta’ każijiet ta’ arrest kardijaku, iżomm 

rekords tal-avvenimenti, iwettaq verifiki u jaġixxi fuq kwalunkwe nuqqas. 

3.24 Jiżgura li jkun hemm sistema affidabbli ta’ kontroll fuq tagħmir u mediċini għar-

resuscitation sabiex kollox ikun dejjem disponibbli u aċċessibbli għall-użu fis- swali u d-

dipartimenti. 

3.25 Jassisti fit-tfassil ta’ speċifikazzjonijiet u evalwazzjoni ta’ tagħmir u prodotti relatati 

mal-kura tar-resuscitation. 

3.26 Jinforma ruħu kontinwament bi żviluppi ġodda fil-prattika tar-resuscitation u jżomm 

standards għolja ta’ kompetenza klinika permezz ta’ taħriġ kontinwu, awto-edukazzjoni, 

riflessjoni u żvilupp tal-prattika. 

3.27 Jippromwovi kultura ta’ titjib kontinwu fil-kwalità permezz ta’ verifiki u feedback 

mill-pazjenti/klijenti. 

3.28 Jagħmel użu ta’ sistemi ta’ Teknoloġija Informatika li jistgħu jkunu fis-seħħ fil-

Ministeru tas-Saħħa u l-Anzjanità Attiva. 

       3.29 Kwalunkwe doveri oħra skont l-eżiġenzi tas-Servizz Pubbliku kif dirett mis-  

Segretarju Permanenti Prinċipali jew mid-Direttur Generali għas-Servizzi tal-Infermiera u 

Qwiebel – Fl-Uffiċju tad-Deputat Prim Ministru u Ministeru għas-Saħħa. 

 

4. Tmexxija 

   

Min jokkupa l-kariga jrid: 

• Ikun viżibbli, aċċessibbli, avviċinabbli u assertiv. 

• Ikun jaf jibni relazzjonijiet professjonali effettivi, jimmotiva u jmexxi l-innovazzjoni u 

l-għarfien espert fil-qasam kliniku. 

• Ikun jaf jinforma t-tim interdixxiplinarju permezz ta’ komunikazzjoni effettiva u jkun 

jaf jindirizza sfidi u konflitti. 

• Ikun jaf jieħu l-kritika u l-feedback b’mod kostruttiv. 

• Ikun jaf jimmaniġġja l-bidla 

• Jiżviluppa u jsostni livelli ta’ eżekuzzjoni tal-kura mill-aħjar. 

• Jassigura li l-policies, protokolli u l-proċeduri stabbiliti mill-awtoritajiet rispettivi jkunu 

osservati. 

 

5. Riċerka 

   

Min jokkupa l-kariga jrid: 

• Ikun kapaċi jidentifika l-ħtieġa għal attività ta’ riċerka 

• Ikun jaf jiżviluppa inizjattivi ta’ riċerka. 

• Ikun jaf jagħraf kif jassigura riżorsi (Riżorsi umani u finanzjar) għall-eżekuzzjoni ta’ 

inizjattivi ta’ riċerka. 

• Ikun jaf imexxi u jirrapporta r-riżultati tar-riċerka. 

• Jinvolvi l-għajnuna tat-tim interdixxiplinarju u l-awtoritajiet rispettivi fl-inizjattivi 

indikati tar-riċerka. 



 

 

 

 

6. Żvilupp Professjonali tal-Istaff 

   

Min jokkupa l-kariga jrid: 

• Jagħraf il-ħtieġa għat-taħriġ / edukazzjoni u opportunitajiet ta’ mentorship fost il-

membri tal-istaff taħt ir-responsabbiltà tiegħu. 

• Jiżviluppa l-opportunitajiet relevanti skont il-ħtieġa u jassigura r-riżorsi neċessarji 

bħall-finanzjament u r-riżorsi umani eċċ.  

• Jassigura l-involviment effettiv u effiċjenti u l-parteċipazzjoni tal-opportunitajiet 

rispettivi.  

• Isegwi l-eżitu ta’ tali opportunitajiet. 

• Jassigura s-sapport tal-awtoritajiet rispettivi u jirraporta regolarment lil tali awtoritajiet. 

 

 

7. Kunfidenzjalità 

 

 

• Min jokkupa l-kariga hu mitlub li jirrispetta u jżomm il-kunfidenzjalità f’kull materja 

relatata mad-dijanjosi u l-kura tal-pazjenti, lill-membri individwali tal-istaff u lill-

organizzazzjoni. 

 

   

8. Protezzjoni tad-Data    
   

• Min jokkupa l-kariga jrid jimxi mal-Att dwar il-Protezzjoni u l-Privatezza tad-Data 

 

 

9. Saħħa u Sigurtà 

   

• Min jokkupa l-kariga jrid josserva r-regolamenti kollha tas-Saħħa u s-Sigurtà kif 

miżmuma mill-awtoritajiet rispettivi f’kull kuntest. 

   

10. Prevenzjoni u Kontroll ta’ Infezzjoni 

           

• Min jokkupa l-kariga huwa meħtieġ josserva u jimxi mal-politiki ta’ kontroll ta’ 

infezzjoni kif preskritti mill-awtoritajiet rispettivi f’kull kuntest.  

 

11. Policies, Protokolli u Proċeduri oħra  
   

• Min jokkupa l-kariga hu mitlub li jaderixxi mal-policies, protokolli u proċeduri kif 

miżmuma mill-awtoritajiet rispettivi f’kull kuntest. 

  

 

 



12. Speċifikazzjonijiet tal-Persuna 

 

Għarfien 
• Għarfien tajjeb u profiċjenza fil-ħiliet tar-resuscitation biex jiġi żgurat 

li l-prattika klinika avvanzata u l-programmi edukattivi jirrappreżentaw 

l-aħjar prattika kurrenti. 

Esperjenza  • Kompetenza klinika fl-użu ta’ defibrillaturi u tagħmir ta’ emerġenza 

għar-resuscitation skont il-limiti professjonali. 

• Juri esperjenza fil-proċess tar-riċerka. 

Ħiliet 
• Jista’ jidentifika ħtiġijiet fit-tul u jaġixxi u jirreferi kif meħtieġ. 
• Juri kapaċità li jmexxi f’xenarji ta’ stress għoli. 
• Juri ħiliet eċċellenti fil-kitba, l-użu tal-kompjuter u l-preżentazzjoni. 
• Ħiliet eċċellenti fil-komunikazzjoni u fl-interazzjoni personali. 

• Jaf jinnegozja ma’ ħaddieħor. 
• Juri kapaċità li jadatta l-informazzjoni skont il-bżonn u l-livell ta’ fehim 

tal-pazjenti u l-persuni li jieħdu ħsiebhom. 

Kwalitajiet u 

Attributi 

 

 

 

• Viżibbli, aċċessibbli, faċli biex wieħed jersaq lejh u assertiv. 
• Jaf jibni relazzjonijiet professjonali effettivi, jimmotiva u jmexxi l-

innovazzjoni u l-ispeċjalizzazzjoni fl-ambjent kliniku. 
• Jaċċetta l-kritika u l-feedback b’mod kostruttiv. 

• Jaf jiġġestixxi l-bidla. 
• Jiżviluppa u jżomm livelli mill-aqwa fil-kura 
• Kapaċi jaħdem fuq l-inizjattiva tiegħu stess u bħala parti minn tim. 

• Jaf jimmotiva u jispira individwi u gruppi. 
• Ġestjoni effettiva tal-ħin u jaf jipprijoritizza 

• Impenn għall-iżvilupp professjonali kemm fuq livell personali kif ukoll 

fil-prattika. 

• Jagħraf il-limiti tal-kompetenza tiegħu u l-konfini professjonali, u 

jirreferi kif meħtieġ lil speċjalisti oħra. 

• Juri fehim u impenn lejn l-ugwaljanza ta’ opportunitajiet u kura tal-

klijent. 

• Motivazzjoni u flessibilità biex jaħdem f’diversi oqsma tal-kura tas-

saħħa u f’kollaborazzjoni ma’ professjonisti oħra fil-qasam tas-saħħa. 

 

 

 


